
ТАҚРИЗИ
муқарризи расмӣ ба диссертатсияи Убайдуллоева Мавзунахон Азамовна 
дар мавзуи «Иборахои фразеологии тавсифӣ дар забони адабии муосири 
тоҷикӣ (дар асоси маводи насри бадеӣ)», барои дарёфти дараҷаи илмии 

Дар забоншиносии тоҷик солҳои охир омӯзиш ва баррасии 
масъалаҳои мубрами шохаҳои гуногуни он вусъати тоза пайдо 
намудааст, ки аз ин фарзия илми фразеология низ дар канор иест. Дар ин 
замина, масъалаҳои мубрами шохаи фразеологияи забон аз таваҷҷуҳи 
муҳаққиқони соҳа дур намондааст ва дар ин самт аллакай таҳқиқотҳои 
судманди илмӣ рӯйи кор омадаанд.

Тайи солҳои охир дар баробари ҳаллу фасли як қатор масъалаҳои 
назариявӣ ва амалии марбут ба воҳидҳои фразеологӣ ҳамчунин 
мушкилоте ҳалношуда боқӣ мондаанд, ки пажуҳиши ҷиддиро талаб 
мекуианд. Омӯзиш ва ба иизом даровардаии масъалаҳои сохтор, маъно, 
категория, гурӯҳҳои маъной. баромад, қабатҳои истеъмолӣ ва дигар 
паҳлуҳои воҳидҳои фразеологии забони тоҷикӣ ба таври зарурӣ анҷом 
ёфта истодаанд, аммо як зумра масъалаҳои тақиқношудае мавҷуданд, кн 
дар ҳолати кунунии рушди забони адабии муосири тоҷикӣ аҳаммияти 
бештари назариву амалиро соҳибанд. Яке аз чунин мушкилот нишон 
додани нақши воситаҳои тасвири бадеии гуногун дар мундариҷаи 
сохториву маъноии воҳидҳои фразеологӣ мебошад, ки миёни онҳо 
тавсиф мавқеи устувор дорад. Маҳз ҳамин масъала нуктаи меҳварии 
кори диссертатсионии Убайдуллоева М.-ро ташкил додааст.

Муаллифи диссертатсия ба он даст ёфтааст, ки баъзе хусусиятҳои 
ибораҳои фразеологии тавсифиро ҳамчун як навъи воҳидҳои 
фразеологпи забони тоҷпкй, ҳамчупин нишонаҳои сохторй ва маъноии 
онҳоро мавридн таҳқиқ ва омӯзиши амиқи илмй қарор диҳад.

Қобили тазаккур аст, ки то имрӯз хусусиятҳои забонии ибораҳои 
фразеологии тавсифӣ дар забони адабии муосири тоҷикӣ аз рӯйи маводи 
насри бадеӣ ба таври комил мавриди таҳқиқу омӯзиши илмӣ қарор 
нагирифта буд. Диссертатсияи мавриди зикр иахустин кӯшиши илмӣ дар 
ин самт буда, омӯзиши ҳамаҷонибаи хусусиятҳои сохториву маъноии 
ибораҳои фразеологии тавсифиро дар забони адабии тоҷикӣ ба таври 
муфассал фаро гирифтааст. Аз ин ҷиҳат, таҳқиқи диссертатсионии 
Убайдуллоева Мавзунахон Азамовна кӯшиши илмии судманд маҳсуб 
ёфта, дар роҳи муайян намудани табиати забонии ин қабил воҳидҳои 
фразеологӣ икдоми қобилп дастгирй мебошад.

Навгониҳои илмии таҳқиқ, псш аз ҳама. дар он зоҳир мешавад, ки 



ин гурӯҳи воҳидҳои фразеологӣ дар забони тоҷикй то ҳол ба шакли 
пажуҳиши алоҳидаи илмй мавриди таҳқиқ қарор иагирифтааст. 
Ҳамзамон, борп нахуст дар диссертатсия нишонаҳои асосии тавсифҳои 
фразеологӣ муқаррар карда шуда, сохтору қолаб, мансубияти 
ҳиссаинутқӣ, гурӯҳҳои маъноии онҳо идиома ва фраземаҳои тавсифӣ 
мавриди омӯзиш, таҳлил ва баррасӣ қарор гирифтаанд. Ғайр аз ин, 
ифодаи образҳои алоҳида, маъноҳои мафҳумӣ, образнок ва эҳсосотй дар 
мундариҷан маъноии ибораҳои фразеологии тавсифӣ бори аввал муайяи 
карда шудаанд.

Маълум мегардад, ки ҳадафи асосии таҳқиқи мазкур таҳлилу 
баррасии ҳамаҷонибаи ибораҳои фразеологии тавсифӣ дар системаи 
воҳидҳои маъиодори забон, хусусиятҳои муҳимтарин ва нишонаҳои 
асосии фарқкунандаи ни навъи воҳидҳои фразеологии забони тоҷикӣ 
мебошад. Пайдарпайии татбиқи ҳадаф ва вазифаҳо ба сохтори илмни 
диссертатсия созгор буда, он аз муқаддима, се боб, фаслҳои муайян, 
хулоса ва феҳрнсти сарчашмаҳои илмӣ мураттаб гардидааст.

Дар муқаддима муҳаққиқ муаррифии кори таҳқиқотии худро бо 
асоснок намудани мубрамии мавзуи таҳқиқ, дараҷаи омӯзиши мавзуи 
илмӣ, робитаи таҳқиқ бо барномаҳо ва ё мавзуъҳои илмӣ, мақсад, 
вазифаҳо, объект, мавзуъ, асосҳои назарнявию методологӣ, навгонии 
илмии таҳқиқ, нуктаҳои ба ҳимоя пешннҳодшаванда, аҳамияти 
назариявӣ ва амалии таҳқиқ, дараҷаи эътимоднокии натиҷаҳои он, 
мутобиқати диссертатсия бо шиносномаи ихтисоси илмй, саҳми шахсии 
довталаби дараҷаи илмӣ дар баррасии мавзуъ, тасвиб ва амалисозии 
натиҷаҳои диссертатсия. ин гишорот аз рӯйи мавзуи диссертатсия, сохтор 
ва ҳаҷми диссертатсия ншпон дода, ҳадаф ва вазифаҳои онро муайян 
мекунад.

Боби аввали диссертатсия «Ибораҳои фразеологии тавсифӣ ҳамчун 
як навъи воҳидҳои фразеологӣ» аз ду фасл иборат буда, ба тавсиф 
ҳамчун воситаи тасвири бадеӣ ва нақши он дар ташаккули ибораҳои 
фразеологии тавсифӣ ва нишонаҳои асосии ибораҳои фразеологии 
тавсифӣ бахшида шудааст. Муҳаққиқ дар охири боби мазкур хулосаҳои 
худро ҷамъбаст намуда, қайд менамояд, ки “муҳимтарин вижагиҳои 
ибораҳои фразеологии тавсифӣ дар забони адабии ҳозираи тоҷик 
таъкиди нишонаи барҷастаи ашё ва воқеаву ҳодиса буда, аз лиҳози 
сохтор онҳо танҳо дар қолаби ибораҳои изофии исмӣ меоянд”. Ҷолиби 
диққат он аст, ки муҳақкик истифодаи пбораҳои фразеологии тавсифнро 
аз рӯйи фаслҳои боби якум натиҷагирӣ намуда, дар ҷадвали гистограмма 



ва диаграмма ба таври хеле муфассал нншон додааст.
Боби дуюми диссертатсия «Хусусиятҳои сохтории ибораҳои 

фразеологии тавсифӣ» ном дорад. Муҳаққиқ дар ин боб мулоҳизаҳои 
худро ба чор фасл ва зерфаслҳо ҷудо намуда, дар онҳо қолабҳои 
ибораҳои фразеологии тавсифӣ, ифодаи ҷузъҳои дохилии ибораҳои 
фразеологии тавсифӣ бо ҳиссаҳои нутқ, ифодаи ҷузъи якум ва дуюмро 
мавриди таҳқиқ ва омӯзнш қарор додааст.

Боби сеюми диссертатсия “Хусусиятҳои маъноии ибораҳои 
фразеологии тавсифӣ” унвон дошта, ба таҳлилу баррасии вижагиҳои 
семантикии ибораҳои фразеологии тавсифӣ бахшида шудааст. Дар он 
муҳаққиқи ҷавон оид ба гурӯҳҳои маъноин нбораҳои фразеологни 
тавснфи, идиомаҳои тавсифи, фразсмаҳои тавсифи, ифодан маънои 
мафҳумӣ ва эҳсосотӣ дар мундариҷаи ибораҳои фразеологии тавсифӣ, 
зоҳиршавни тобшпҳоп эҳсосотии мусбат ва манфӣ, ҳамчунин ифодаи 
образ дар онҳо бо далелҳои амиқи илмӣ мулоҳизаронӣ намуда, 
хулосаҳои худро бо назарияҳои олимони соҳа тақвият бахшидааст.

Дар хулосаи диссертатсия натиҷаҳои бадастомадаи таҳқиқи 
диссертатсионӣ оварда шудаанд, ки таҳлил ва гурӯҳбандии онҳо ба 
муҳаққиқ имкон додааст, то ба ҳалли ниҳони ҳадафи ягонаи худ даст 
ёбад. Дар маҷмуъ, таҳқиқи диссертатсионии Убайдуллоева Мавзунахон 
Азамовна дар мавзуи «Ибораҳои фразеологии тавсифӣ дар забони 
адабии муосири тоҷикӣ (дар асоси маводи насри бадеӣ)», пеш аз ҳама, 
барои ҳалли масъалаҳои мубрами воҳидҳои фразеологни забонн тоҷикй, 
хосатан ибораҳои фразеологии тавсифӣ, кӯшиши саривақтӣ ва 
арзишманд маҳсуб меёбад.

Маводи таҳқиқи диссертатсионӣ метавонад барои таҳияи луғатҳои 
лингвистӣ, махсусан, фарҳангҳои фразеологй истифода шавад. 
Ҳамчунин, натиҷаҳон онро метавон зимни таҳияи китобҳои дарсӣ ва 
васоити таълимию методии фразеологиян забони тоҷикӣ, курсу 
семинарҳои махсус вобаста ба омӯзиши табиати забонии воҳидҳои 
фразеологӣ дар факултетҳои филологии донишгоҳҳои олии кишвар 
истифода намуд.

Диссертант вобаста ба мавзуъ 6 мақола, аз ҷумла 5 мақола дар 
маҷаллаҳои тақризшавандаи КОА-и назди Президенти Ҷумҳурии 
Тоҷикистон ба нашр расонндааст. Ҳамчуннн, нуктаҳои муҳимми 
диссертатсия дар конференсияву семинарҳои гуногуни илмию амалии 
донишгоҳӣ, ҷумҳуриявӣ ва байналмилалӣ дар шакли маъруза пешниҳод 
гардидаанд.

Автореферати диссертатсия ва мақолаҳои дар маҷаллаҳон 

такризшавандаи КОА-и назди Президенти Ҷумҳурии Тоҷикистон ва 
КОА ФР чопнамудаи муҳаққиқ мазмуну мундариҷаи диссертатсияро 
инъикос менамоянд.

Таҳлилу муҳокима ва натиҷагириҳои муаллифи диссертатсия аз ҳар 
ҷиҳат ҷолиби диққат мсбошад. Маълум мегардад. ки диссертатсия дар 
заминаи таҳлили маводи фаровони илмию бадеӣ анҷом ёфта, муаллиф ба 
мақсади ниҳоии худ комёб гардидааст. Дар баробари муваффақиятҳои 
бадастомада дар диссертатсия ва автореферати он баъзе камбудиҳо 
мушоҳида шуданд, ки ислоҳи онҳо ба манфати кор мебошанд:

1. Дар диссертатсия фарқ мнёии ибораҳои фразеологии тавсифӣ 
(сухани талх, рӯзи сиёҳ) ва ибораҳои фразеологии исрифразавӣ (тиллои 
сафед, боми ҷаҳон) гузошта нашудааст. Хуб мебуд, агар дар боби якуми 
диссертатсия ба ин масъала таваҷҷуҳ мешуд, зеро дар аксари 
сарчашмаҳои илмӣ миёни ин ду гурӯҳи ибораҳои фразеологии изофӣ 
тафовут гузошта нашудааст.

2. Дар муқаддимаи диссертатсия муаллиф аз номгӯи ихтисораҳо 
зикр намудааст, аммо оиҳо ва аломатҳои шартӣ дар матии рисола ба 
назар нарасиданд.

3. Дар саҳифаи 4 адабиёти 56, саҳифаи 6 адабиёти 71, саҳифаи 30-31, 
67, адабиёти 121, адабиёти 49, адабиёти 59, адабиёти 66, адабиёти 24, 
адабиёти 58, ишораи адабиёти 20 дар саҳифаи 78, дар саҳифаи 28-29-и 
матни рисола муҳаққиқи рус В.П. Москвин зикр мешавад, аммо руйхати 
адабиёт ва саҳифаҳои сарчашмаи плмй нишон дода намешаванд.

4. Муаллиф дар матни рисола зиёда аз 18 маротнба (саҳифаҳои 35, 
36, 39, 43, 77, 77, 79, 80, 80, 81, 83, 83, 89, 91, 93, 103, 117, 121) аз адабиёти 
№80 истифода намудааст, ки, ба андешаи инҷониб, ин ҳолат мавқеи 
илмии муҳаққиқро то ҷое хира гардонидааст.

5. Ба назари мо, дар қисмати натиҷаҳои амалии таҳқиқ муаллиф 
бояд атрофи мавзуе, ки таҳқиқ намудааст ва дар оянда барои кадом 
соҳаи илм дар амалия истифода мешавад, иброзн назар намояд. Дар ин 
маврид аз суханҳои умумии барои илми фразеология аллакай исботшуда 
канор ҷустан лозим меояд.

6. Диссертатсия аз галатҳои имлоиву китобатӣ ва техникӣ холӣ нест 
(саҳ. 6, 9, 14, 15,25, 36, 72,78, 114, 137).

Мавриди зикр аст, ки камбудиву нуқсонҳои зикршуда характери 
ҷузъӣ дошта, ислоҳшавандаанд ва қимати илмии диссертатсия ва 
фишурдаи онро ба ҳеҷ ваҷҳ намекоҳонанд.

Бо назардошти афзалиятҳои болозикр, диссертатсияи 
Убайдуллоева Мавзунахон Азамовна дар мавзуи «Ибораҳои 
фразеологии тавсифӣ дар забони адабии муосири тоҷикӣ (дар асоси 
маводи насри бадеӣ)» кори таҳқиқотии анҷомёфта буда. ба талаботи 
Низомномаи Комиссияи олии аттестатсионии назди Президенти 

Ҷумҳурии Тоҷикистон ва Тартиби додани дараҷаҳои илмӣ, ки бо Қарори 
Ҳукумати Ҷумҳурии Точикистон аз 30.06.2021, №267 тасдиқ шудааст, 
ҷавобгӯ мебошад. Вобасга ба ин муаллифи диссертатсия барои дарёфти 
дараҷаи илмии доктори фалсафа (РЬЭ), доктор аз рӯйи ихтисоси 
6Э020500 «Филология» (61)020502 - Забопи тоҷикӣ) сазовор мебошад.

Муқарризи расмӣ:
номзади илми филология, дотсенти 
кафедраи забоншиносй ва гаърихи 
забони Донишгоҳи давлатии Кӯлоб 
ба номи Абуабдуллоҳи Рӯдакӣ: Шаҳбози Рустамшо

Имзон н.и.ф., дотсент, Шаҳбози Р.-ро
тасдиқ мекунам:
Сардорп РК КМ Донишгоҳи
Кӯлоб ба номи Абуабдулло Амиров Ф.А.

Маълумот дар бораи иртибо 
735360, ш. Кӯлоб. кӯчаи С.Саф 
Е-таП: ги81ат.чЬоЬ-906« Ьк.ги
Телефон: (+992) 988-49-10-10

